
Her y Cadeirydd
Eleni, bydd Hefin Evans, Cadeirydd CFfI Cymru
yn cychwyn ar ei her, sef Tri Chopa Cymru.
Bydd hyn yn cynnwys dringo'r tri mynydd
uchaf a mwyaf eiconig yng Nghymru; Yr
Wyddfa-Copa talaf Cymru, Cadair Idris-copa
ysblennydd ar ymyl deheuol Parc
Cenedlaethol Eryri ac yn olaf, Pen y Fan-yng
nghanol Parc Cenedlaethol Bannau
Brycheiniog.

Bydd y grŵp yn cychwyn yn gynnar ar ddydd
Sadwrn y 12fed o Awst, gan ddringo’r tri chopa
yn erbyn y cloc i godi rhoddion er budd
Ambiwlans Awyr Cymru, Diabetes UK Cymru a
CFfI Cymru.

Mewn datganiad gan Ambiwlans Awyr Cymru fe
ddywedon nhw:
“Mae’n golygu popeth i Ambiwlans Awyr Cymru gael ei
ddewis fel elusen y flwyddyn i CFfI Cymru. Mae nifer
uchel o’n cenadaethau achub bywyd yn ymwneud ag
amaethyddiaeth neu ffermio. Mae cael meddygon ar
yr hofrenyddion a cherbydau ymateb cyflym yn golygu
ein bod bellach yn gallu dod ag adrannau
damweiniau ac achosion brys i’r claf yn hytrach na
mynd â’r claf i’r ysbyty. Mae hyn yn sicrhau y gellir rhoi
triniaeth achub bywyd yn y fan a’r lle gan arwain at
ganlyniadau gwell ac amseroedd adferiad cyflymach.
Nid ydym yn derbyn unrhyw gyllid uniongyrchol gan y
llywodraeth felly rydym yn dibynnu ar gefnogaeth pobl
Cymru i wneud yn siŵr y gallwn barhau i wasanaethu
Cymru ac achub bywydau.”

Mae Diabetes UK Cymru wedi dweud wrth y
mudiad:
“Rydym yn ddiolchgar iawn i Ffermwyr Ifanc Cymru
(CFfI) am gadarnhau Diabetes UK Cymru fel un o’u
helusennau i’w cefnogi dros y flwyddyn nesaf. Mae
diabetes yn gyflwr difrifol a gall effeithio pawb; mae
cefnogaeth y CFfI yn sicrhau y gallwn barhau â’r frwydr
yn erbyn argyfwng iechyd sy’n cynyddu yng Nghymru.
Edrychwn ymlaen at weithio gyda’r CFfI i godi
ymwybyddiaeth a chefnogi pobl sy’n byw gydag ac
mewn perygl o ddatblygu diabetes, yn enwedig yn ein
cymunedau ffermio yng Nghymru.
Mae ein brwydr yn cynnwys pob un ohonom; rydym yn
falch o gydweithio gyda’r CFfI ac yn edrych ymlaen at
y flwyddyn sydd i ddod.”
– Rachel Burr, Cyfarwyddwr Cenedlaethol, Cymru

Cadeirydd CFfI Cymru i Drechu Tri Chopa Cymru
Bob blwyddyn, mae Cadeirydd Mudiad
Clybiau Ffermwyr Ifanc Cymru yn dewis
elusen. Hon wedyn fydd yr elusen y mae’r
ffederasiwn yn gweithio i godi arian ar ei
chyfer drwy gydol y flwyddyn.

Mae Cadeirydd presennol CFfI Cymru, Hefin
Evans, wedi dewis Diabetes UK Cymru ac
Ambiwlans Awyr Cymru i gefnogi yn ystod y
flwyddyn 2022-23. Dyma ychydig eiriau gan
y Cadeirydd;
"Mae Ambiwlans Awyr Cymru yn elusen
anhygoel gan eu bod yn darparu
achubiaeth i ardaloedd gwledig Cymru, gan
ddarparu trafnidiaeth a sylw meddygol i
bobl mewn damweiniau. Mae Diabetes
Cymru yn elusen sy’n agos at fy nghalon
gyda llawer o aelodau’r teulu yn dioddef
ohono ac rwy’n anelu at godi
ymwybyddiaeth o’r afiechyd. Yr her y byddaf
yn cychwyn arni yw Her Tri Chopa Cymru, a
fydd yn cael ei chynnal ym mis Awst 2023.
Bydd yr her yn agored i bob aelod, gallant
ymuno â ni i wneud y tair copa  neu ddewis
y copa agosaf atyn nhw."

Os hoffech chi gymryd rhan yn
yr her hon neu wneud

cyfraniad, cysylltwch â:
information@yfc-wales.org.uk.

Cynhaliwyd Diwrnod Gwaith Maes CFfI Cymru ar Fferm
Trawsgoed, Ceredigion ar y 15fed o Ebrill, dan ofal
Ffederasiwn Ceredigion. 

Trwy gydol y dydd, bu aelodau o bob cornel o Gymru
yn cystadlu mewn cystadlaethau amrywiol gyda
chysylltiadau agos â’r diwydiant amaethyddol, ac i
arddangos eu sgiliau mewn cystadlaethau megis
ffensio, barnu stoc a chystadlaethau treialon cŵn
defaid. 

Cystadlaethau Stocmon y Flwyddyn 
Yn flynyddol ar y Diwrnod Maes, mae CFfI Cymru yn
cynnal cystadlaethau Stocmon Iau a Hŷn y Flwyddyn.
Yn ystod y cystadlaethau hyn, mae timau o bedwar
aelod o bob sir yn llenwi holiadur iechyd anifeiliaid ac
mae’n ofynnol iddynt feirniadu a rhoi rhesymau ar
bedwar cylch o stoc: pedair buwch odro, pedwar o
wartheg Bîff, pedair o ddefaid a phedwar mochyn.
Gwelodd y gystadleuaeth dimau o bob un o'r
deuddeg sir yn cael eu cynrychioli yn yr adran hŷn ac
unarddeg sir yn yr Adran Iau. 

Ar gyfer cystadleuaeth Stocmon Hŷn y flwyddyn, yn
drydydd roedd CFfI Maesyfed, yn ail oedd CFfI Sir Gâr
ac yn y safle cyntaf yn ennill Tlws Cerflun Elwyn
Griffiths oedd Ffederasiwn Ceredigion. 

Yng nghystadleuaeth Stocmon Iau'r flwyddyn
dyfarnwyd y trydydd safle i CFfI Sir Benfro ac aeth yr
ail safle i CFfI Ynys Môn. Ond Ffederasiwn Sir Gâr aeth
â Chwpan Coffa Tom Evans adref ac ennill teitl y tîm
barnu stoc iau gorau. 

Cystadlaethau Ffensio 
Yn yr un modd, i gystadleuaeth Stocmon y flwyddyn,
fe wnaethom gynnal cystadlaethau ffensio yn yr
adrannau Hŷn ac Iau. Yn y gystadleuaeth hon
rhoddwyd y dasg, i dimau o dri aelod o bob sir, i godi
ffensys cadw stoc o fanylder. Wedi bore o gystadlu
brwd, Ffederasiwn Maesyfed ddaeth i’r brig yn y ddwy
adran, gyda’u tîm hŷn yn ennill Tlws Brian Llewellyn.

Cerflun Gwaith Metel wedi'i Ailgylchu 
Yn ystod cystadleuaeth cerflunwaith gwaith metel CFfI
Cymru, roedd gofyn i aelodau greu eitem o ‘waith
metel’ wedi ei wneud o fetel yn bennaf ac eitemau
wedi’u hailgylchu. Yna roedd angen i'r aelodau hefyd
gynhyrchu bwrdd stori yn cynnwys lluniau i gyd-fynd
â'r arddangosfa. Yn ennill marciau llawn yn y
gystadleuaeth hon roedd Lowri o Ffederasiwn Sir Gâr.
Yn ail roedd Rhydian o CFfI Ceredigion ac yn drydydd
roedd Jacob o Ynys Môn. 

Sgiliau Peiriannau Fferm 
Cystadleuaeth arall a gynhaliwyd yn y digwyddiad
hwn oedd cystadleuaeth Sgiliau Peiriannau Fferm. Ei
nod yw amlygu pwysigrwydd diogelwch fferm ar
draws gwahanol agweddau ar fferm. Roedd y
gystadleuaeth yn cynnwys timau o bedwar aelod
sy'n cwblhau tasgau megis symud tractor a threlar,
canfod nam ar y tractor, trin ATV a Chymorth
Cyntaf. Yn ystod y seremoni wobrwyo, dyfarnwyd
Tarian Goffa Syr Lynn Thomas a Powlen Grisial i
Caryl Bevan, Sir Benfro, am ei llwyddiant yn adran
Cymorth Cyntaf y gystadleuaeth. Dyfarnwyd Tlws
Her Cyrnol J J Davies i ffederasiwn Sir Benfro hefyd,
fel enillwyr cyffredinol cystadleuaeth Sgiliau
Peiriannau Fferm. 

Fferm Ffactor 
Mae'r gystadleuaeth ‘Fferm Factor’ yn cynnwys timau
o ddau aelod iau. Yma rhoddir dwy dasg
amaethyddol i'r parau i'w cwblhau fel tîm. Fodd
bynnag, dim ond ar ddiwrnod y gystadleuaeth y
mae'r aelodau'n darganfod beth mae'r tasgau yn ei
olygu! Y dasg gyntaf oedd cwblhau cwis ar thema
amaethyddiaeth a'r ail dasg oedd codi darn o ffens
drydan anfyw. 

Yn ystod y seremoni canlyniadau, y ddeuawd o
Geredigion gipiodd y safle uchaf gyda thimau
Morgannwg a Sir Benfro yn dod yn gydradd ail. 

Treialon Cŵn Defaid 
Y prynhawn hwnnw, cynhaliwyd treialon cŵn defaid
blynyddol CFfI Cymru, lle mae’n rhaid i aelod a’u cŵn
dywys grŵp bach o ddefaid o amgylch cwrs. Bwriad
y cwrs yw profi gallu’r ci i gyflawni rhai tasgau y gall
fod angen i’r ci eu cyflawni mewn gwaith bob dydd
ar fferm. Yn ystod y seremoni wobrwyo, Arran,
Brycheiniog, ddaeth yn drydydd, Llion o Sir Benfro
ddaeth yn ail ac Elin Hope, Ceredigion, ddaeth yn
gyntaf am yr ail flwyddyn yn olynol. 

Ffasiwn: Gwneuthuriad a Model 
Yn y gystadleuaeth Ffasiwn eleni, roedd gofyn i’r
aelodau greu gwisg yn ymwneud â’r thema “Diwrnod
Allan yn y Rasys”. Ar ddiwrnod y gystadleuaeth
gofynnwyd hefyd i'r cystadleuydd ddangos y costau
trwy gynhyrchu derbynebau. Ar ôl sioe Ffasiwn wych,
roedd honno’n arddangos talentau teilwra’r aelodau.
Elinor o Ffederasiwn Clwyd gafodd y dystysgrif safle
cyntaf ond daeth Naomi o Went yn ail agos iawn a
Megan o Sir Benfro yn drydydd. 

Arwerthu 
Yn y gystadleuaeth arwerthu yn y Diwrnod Maes
daeth tyrfa fawr ynghyd i wylio'r aelodau arwerthiant
tair lot yr un. Cyn i'r arwerthiant ddechrau, edrychodd
y cystadleuwyr ar gyfanswm o chwe eitem. Roedd y
lotiau'n cynnwys eitemau amaethyddol ac
anamaethyddol. Yna rhoddodd yr aelodau
ddisgrifiadau a phrisiau i'r barnwr cyn yr arwerthiant.
Dechreuodd yr aelodau bob arwerthiant gyda
chyflwyniad i agor yr arwerthiant, gan amlinellu'r
drefn ac amodau perthnasol y gwerthiant. Yn olaf, ar
ôl i’r holl lotiau gael eu ‘gwerthu’ caeodd yr arwerthwr
yr arwerthiant mewn ffordd addas a chyfrifodd y
barnwr ei sgoriau.

Ar ôl cystadleuaeth gyffrous, Thomas o Frycheiniog
ddaeth yn gyntaf, gydag Isabelle o Sir Benfro yn ail
agos a Grace o Faldwyn a enillodd y trydydd safle. Yn
dilyn diwrnod llawn cystadleuaeth, roedd yn amser ar
gyfer y seremoni wobrwyo. Mae'r canlyniadau terfynol
fel a ganlyn; 

12fed - Eryri 
11eg - Meirionnydd 
10fed - Morgannwg 
9fed - Ynys Môn 
8fed - Gwent 
7fed Maldwyn
6ed – Clwyd 
Cydradd 4ydd - Brycheiniog a Maesyfed 
3ydd - Sir Gâr
2il - Sir Benfro 
Ond y sir gwadd, Ceredigion ddaeth i'r brig a derbyn
Tarian Cymdeithas Magu Llo Sugno Brycheiniog a
Maesyfed.

Hoffai CFfI Cymru estyn eu llongyfarchiadau diffuant
a diolch i bawb a gymerodd ran, yn enwedig i’r holl
Feirniaid, Stiwardiaid, aelodau, a hyfforddwyr am roi
o’u hamser ac i bawb yn Fferm Trawsgoed am
ddefnyddio eu lleoliad gwych. Yn olaf, hoffai CFfI
Cymru ddiolch i Crystalyx am noddi’r digwyddiad.

Teithiodd pobl ifanc ledled Cymru i Faes Sioe
Amaethyddol Frenhinol Cymru yn Llanelwedd ar gyfer
Gŵyl Siarad Cyhoeddus CFfI Cymru a gynhaliwyd ar
ddydd Sul y 26ain o Fawrth.

Mae’r Ŵyl yn gyfle i aelodau gystadlu mewn ystod eang
o arddulliau trwy gyfrwng y Gymraeg a’r Saesneg i
wella eu sgiliau darllen, gan fynegi barn, dadlau a
thrafod pynciau. Unwaith eto bu’r cystadlu’n ffyrnig a’r
safon yn uchel gyda’r canlyniadau’n agos ymhlith y
siroedd.

Dangosodd yr aelodau eu sgiliau siarad cyhoeddus
trwy amrywiaeth o gystadlaethau, gan gynnwys; Seiat
Holi, Taclo'r Twyllwr, Dadlau a Darllen Iau. Roedd
cyfleoedd hefyd i aelodau gystadlu mewn
cystadleuaeth Ymgeisio am Swydd sy’n helpu i
ddatblygu sgiliau cyfweld pobl ifanc. Cystadleuaeth
olaf y dydd oedd y gystadleuaeth dawnsio stryd.

Ar ôl diwrnod hir o gystadlu, mae canlyniadau’r Adran
Siarad Cyhoeddus Cymraeg fel a ganlyn:
9fed Brycheiniog
8fed Meirionnydd
7fed Clwyd
=5ed Eryri
=5ed Ynys Môn
4ydd Maldwyn
3ydd Sir Benfro
=1af Sir Gâr
= 1af Ceredigion

A'r canlyniadau terfynol i'r Adran Siarad Cyhoeddus
Saesneg fel a ganlyn:
9fed Clwyd
8fed Morgannwg
7fed Maldwyn
6ed Maesyfed
5ed Ceredigion
=3ydd Gwent
=3ydd Brycheiniog
2il Sir Gâr
1af Sir Benfro

Yn dilyn y digwyddiad, dywedodd Endaf Griffiths,
Aelod Hŷn y Flwyddyn CFfI Cymru 2023-24:
““Dyma oedd fy nigwyddiad cyntaf fel Aelod Hŷn y
Flwyddyn CFfI Cymru ac, yn anffodus, fy nigwyddiad
Cystadlaethau Siarad Cyhoeddus olaf fel aelod.
Ydw, dwi wir yn ‘aelod hŷn’! 

Roedd yn ddiwrnod llwyddiannus a gwelwyd
aelodau o bob cwr o Gymru yn dod ynghyd i feithrin
y sgìl bywyd hollbwysig hwnnw – siarad yn
gyhoeddus.

Ar nodyn personol, pleser oedd cael bod yn aelod o
dîm buddugol cystadleuaeth y Ddadl Hŷn Gymraeg
yng nghwmni dau aelod arall o CFfI Ceredigion (ac
CFfI Pontsiân!) – Cennydd Jones a Naomi Nicholas-
Jones – a hefyd o’r tîm Saesneg hŷn gyda’r un ddau
ac Emily Lloyd-Williams.

Da iawn i bob aelod a gystadlodd a diolch i bawb
fu’n eu hyfforddi dros yr wythnosau diwethaf.”

Hoffai CFfI Cymru longyfarch ac estyn eu diolch i
bawb a gymerodd ran, yn enwedig i’r Beirniaid,
Stiwardiaid, yr aelodau a’r hyfforddwyr am roi o’u
hamser ac am wneud y digwyddiad yn llwyddiant.

GŴYL SIARAD CYHOEDDUS CFFI Llogi Ystafell

Ystafell gyfarfod, naill ai yn Theatr, Ystafell Fwrdd,
Gweithdy neu Gynllun Digwyddiadau.
Ardal Caffi
Wi-Fi
Sgrin Cyflwyno Teledu
Cyfleusterau Lluniaeth
Digonedd o Barcio Am Ddim
Opsiwn hybrid gyda thâl ychwanegol

Mae gan Ganolfan CFfI Cymru gyfleusterau ar gael
i'w llogi. Mae ein hystafell gyfarfod/hyfforddiant yn
dal tua 22 o bobl yn null theatr ac 20 o bobl mewn
cynllun ystafell fwrdd. Mae archebion yn cynnwys:

Ar gyfer ymholiadau ac archebion, cysylltwch â;
E-bost: gwybodaeth@yfc-wales.org.uk
Ffôn: 01982 553502

Nawdd
Mae gan CFfI Cymru gyfleoedd noddi cyffrous ar
gael ar gyfer ein cystadlaethau a digwyddiadau
sydd ar y gweill, gan gynnwys Sioe Frenhinol Cymru!

Ar gyfer ymholiadau ac archebion,
cysylltwch â;

E-bost: accounts@yfc-wales.org.uk
Ffôn: 01982 553502

Yn dilyn Taith lwyddiannus Fforwm Ieuenctid i Winter Wonderland yng Nghaerdydd
yn Ionawr 2023, gwelwyd cyfle i drefnu taith arall ar gyfer aelodau iau'r mudiad.

Gyda theithio a chymdeithasu yn ffactorau annatod o fod yn Aelod o Glwb
Ffermwyr Ifanc, braf oedd cael aelodau o wyth sir ynghyd ar gyfer taith dros nos
gyntaf aelodau iau'r mudiad. Mae rhaglen ryngwladol CFfI Cymru yn un arbennig
yn flynyddol yn rhoi’r cyfle i gymaint o aelodau deithio ar draws y byd. Yn ystod y
flwyddyn 2022-23, mi fydd 70 o aelodau wedi teithio gyda’r rhaglen i dros 10 o
leoliadau. Eleni, roedd y Pwyllgor Rhyngwladol, drwy gyd-weithio gyda’r Fforwm
Ieuenctid, yn awyddus i drefnu taith ychwanegol; taith dros nos ar gyfer aelodau
iau y mudiad.

Mi ddaeth 25 aelod iau at ei gilydd, rhwng 11 a 17 mlwydd oed, i Aberystwyth ar Ebrill
22ain. Mudiad democrataidd yw CFfI Cymru, a chafodd yr aelodau ifanc y profiad
o fod yn rhan o ddatblygiad y mudiad, gan fod sesiwn wedi’i chynnal yn holi am
effaith y mudiad ar yr aelodau a’u datblygiad fydd yn cyfrannu at adroddiad
effaith CFfI Cymru. Cafwyd sesiwn gan swyddogion Pwyllgor Rhyngwladol y mudiad
i ddod i adnabod ei gilydd, gemau adeiladu tîm a chwaraeon. I ddechrau’r noson,
cafwyd pitsa cyn croesawu ‘Jengyd’ atom am sesiwn adeiladu tîm o ‘escape room’,
mi lwyddodd pob un o’r pum tîm i gwblhau’r dasg. 

Wrth aros yn Neuadd breswyl Byncws Prifysgol Aberystwyth, cafodd yr ieuenctid
gyfle i brofi annibyniaeth wrth aros ar ben ei hunain, ac o bosib yn paratoi rhai hŷn
ar y daith ar gyfer bywyd prifysgol yn y dyfodol. Cafwyd taith i Fferm Trawsgoed ar
y bore Sul, i’r fferm odro a fferm magu lloi, roedd diddordeb mawr gan yr aelodau
yn y peiriannau a’r ffordd wahanol o ffermio. 

Dywedodd Cerys, Cadeirydd Fforwm Ieuenctid; “Fy hoff beth am y penwythnos
oedd gweld yr aelodau iau yn cymdeithasu a chymysgu, dyma oedd holl fwriad y
daith.” 

Yn ôl arolwg cafodd ei hanfon at rheiny wnaeth fynychu, roedd pawb wedi ymateb
yn dweud eu bod wedi mwynhau cyfarfod pobl ar draws Cymru a chreu ffrindiau
newydd. Braf oedd clywed tuag at ddiwedd y daith eu bod yn awyddus i weld ei
gilydd eto. Bu’r daith ieuenctid yn un pwysig i fabwysiadu sgiliau CFfI i'r aelodau
sydd yn eu blynyddoedd cynnar o fewn CFfI, cyfle i deithio, magu hyder,
cymdeithasu a gweithio fel tîm. Y gobaith yw bydd mwy o ddigwyddiadau ar gyfer
aelodau iau a bydd aelodaeth Fforwm Ieuenctid CFfI Cymru yn cynyddu.

Diolch yn fawr i'r rhai wnaeth gynnal sesiynau i ddiddanu’r criw, i’r pwyllgor
rhyngwladol, Jengyd a Fferm Trawsgoed, hefyd i brifysgol Aberystwyth am fod yn
lleoliad delfrydol ar gyfer y penwythnos. Ymlaen at y nesaf!

ANTUR I ABERYSTWYTH TAITH ASTUDIO: BUDAPEST

“Fy enw i yw Lucy, rwy’n 25 ac yn aelod o CFfI Llanandras. Ym mis Ebrill 2023 teithiais i
Budapest i gymryd rhan mewn sesiwn astudio a drefnwyd gan Rural Youth Europe.
Thema’r sesiwn oedd ‘Parch a Gwydnwch - Cryfhau Cymunedau yn Wyneb Adfyd’ a
thrwy gydol yr wythnos buom yn cymryd rhan mewn gweithgareddau oedd â’r nod
o’n hannog i feddwl am adeiladu strwythurau ieuenctid gwydn, i helpu i wella
bywydau pobl ifanc, gyda ffocws ar iechyd meddwl.

Clywais am y cyfle hwn am y tro cyntaf drwy raglen ryngwladol CFfI Cymru, ac ar ôl
gweld y gwaith roedd Rural Youth Europe yn ei wneud ar gyfryngau cymdeithasol,
roeddwn yn meddwl ei fod yn ymddangos fel cyfle anhygoel. Fel rhan o’r broses
ymgeisio, ysgrifennais ddatganiad amdanaf fy hun a pham yr oedd gennyf
ddiddordeb mewn cymryd rhan yn y sesiwn, a mynychais gyfweliad ar Faes Sioe
Frenhinol Cymru.

Teithiais i Budapest ar y dydd Sul a gwirio i mewn i'r Ganolfan Ieuenctid Ewropeaidd,
lle byddem yn aros. Roedd y cyfleusterau yn berffaith, buom yn rhannu ystafelloedd
dwbl a darparwyd ein holl brydau bwyd. Roeddwn i’n ddigon ffodus i fod yn rhannu
ystafell gydag Elin o ochr arall i’r bryniau yn Maldwyn, oedd hefyd yn aelod o CFfI
Cymru, felly roedd digon i siarad amdano! Cynhaliwyd y prif sesiynau ar lawr uchaf
yr adeilad a oedd â golygfeydd anhygoel ar draws y ddinas.

Roedd y gweithdai’n cynnwys llawer o weithgareddau adeiladu tîm i’n helpu i ddod i
adnabod ein gilydd, ond hefyd rhannu ein dyheadau ar gyfer ein sefydliadau
ieuenctid gartref. Rhyngom, buom yn cynrychioli 17 o wledydd gwahanol, ac roedd
mor ddiddorol clywed am ein profiadau a rennir. Er ein bod o wledydd a
chefndiroedd cwbl wahanol, roedd gennym ni gymaint yn gyffredin ac roedd pawb
yn wynebu heriau tebyg. Roedd rhai o fy hoff drafodaethau yn ymwneud â’r
gwahanol fathau o sefydliadau a’r hyn y maent yn ei gynnig i bobl ifanc, a sgyrsiau
am iechyd meddwl.

Un o uchafbwyntiau’r daith oedd y noson ryngwladol a gynhaliwyd ar y noson
gyntaf. Gofynnwyd i bob un ohonom ddod ag eitemau o'n mamwlad a rhannu
cipolwg ar ein diwylliant a'n hanes. Fe ges i ac Elin daeniad Cymreig hen ffasiwn–
gan gynnwys pice ar y maen, bara brith, caws Eryri a menyn Cymreig a oedd yn
dipyn o bleser! Yr unig beth oedd yn siomi ein ochr oedd y diffyg diodydd, ond
roedd y gwledydd eraill yn fwy na gwneud iawn am hyn ac erbyn diwedd y noson
roeddem yn dysgu dawnsiau traddodiadol o Armenia, Gwlad Belg, Iwerddon ac
Awstria.

Cefais amser anhygoel ar y daith hon a byddwn yn argymell yn fawr unrhyw un sy'n
ystyried gwneud y rhaglen deithio i roi cynnig arni - rydych chi'n cael cwrdd â
chymaint o bobl newydd a darganfod rhan newydd o'r byd. Mae’n llawer mwy na
gwyliau, a bydd y profiad yn aros gyda chi am oes!”

Sgwrs Iechyd Anifeiliaid gan Elanco
Mae Pwyllgor Materion Gwledig CFfI Cymru wedi
cael cwpl o fisoedd prysur iawn yn mynd allan i
ddigwyddiadau gwahanol. Ers ein cynhadledd ar
ddechrau mis Ionawr, gwnaethom gynnal y
cyntaf o'n sgyrsiau iechyd anifeiliaid gan Elanco.
Cynhaliwyd hwn yng Nghlwb Rygbi Pencoed ac
fe’i cefnogwyd gan aelodau o Forgannwg, Gwent,
a Sir Gâr. Roedd hon yn noson graff a
rhyngweithiol yn trafod materion iechyd anifeiliaid
pwysig. Roedd y noson yn ddefnyddiol iawn ac yn
addysgiadol.

Coleg Cymraeg Cenedlaethol - Gelli Aur 
Ym mis Chwefror gwelwyd dechrau nid un ond
dwy gynhadledd. Cynhaliwyd y cyntaf yng
Ngholeg Gelli Aur gyda Coleg Cymraeg
Cenedlaethol. Roedd CFfI Cymru yn bresennol i
hyrwyddo i'r bobl ifanc, yr hyn sydd gan y
Ffederasiwn i'w gynnig. Mynychwyd y gynhadledd
yn dda gan golegau o bob rhan o Gymru ac
roedd yn hyfryd gweld siaradwyr Brifysgol
Aberystwyth, Coleg Gelli Aur a Melanie Owen i
enwi ond ychydig.

Cynhadledd yr NFU 
Y nesaf ar ein rhestr oedd Cynhadledd yr NFU yn
yr ICC Birmingham, lle aeth pum cynrychiolydd
CFfI Cymru i’r gynhadledd; ‘bwydo byd sy’n newid’
ac rydym yn ddiolchgar iawn i NFU Cymru am roi’r
cyfle inni fod yno. Dros y ddau ddiwrnod llawn
dop, cawsom gyfle i wrando ar siaradwyr proffil
uchel iawn i gynnwys RT Hon Mark Spencer, Syr
Keir Starmer, Prof. Tim Benton a llawer mwy.
Cafodd y cyfan ei gadeirio yn broffesiynol iawn
gan lywydd yr NFU Minette Batters a’r Arlywydd
Dirprwy, Tim Bradshaw.

Sesiwn gyda Dŵr Cymru 
Dydd Mawrth yr 28ain o Chwefror, cynhaliodd
Pwyllgor Materion Gwledig CFfI Cymru y sesiwn
gyntaf o’u Sioe Deithiol ar y cyd gyda Dŵr Cymru,
a gynhaliwyd ym Marchnad Da Byw
Monmouthshire lle daeth aelodau o Gwent a
Morgannwg ynghyd i ddysgu am y bartneriaeth
weithredol rhwng CFfI Cymru a Dŵr Cymru. Fe
wnaethant hefyd ddysgu am y cynllun
Hyrwyddwyr Dŵr. Rhoddwyd cyflwyniad ar
ddalgylchoedd dŵr a mewnwelediad i'r daith
sydd gan ein dŵr cyn iddo ddod trwy ein tapiau.
Wrth siarad ar ôl y digwyddiad, dywedodd Emily
Morgan, CFfI Morgannwg wrth CFfI Cymru; “Roedd
yn wych dysgu am bwysigrwydd yr hyn y mae
dŵr Cymru yn ei wneud a sut maen nhw'n
gweithio ar y cyd â ffermwyr. Mae'n ymddangos
bod y cynllun Watersource yn gyfle cyffrous i
aelodau'r CFfI p'un a ydyn nhw'n chwilio am yrfa o
fewn Dŵr Cymru neu hyd yn oed i wella eu CV”.

MATERION GWLEDIGDyddiadau i'ch dyddiadur
Is-bwyllgorau a Chyngor11.06.23

Sioe Deithiol Dŵr Cymru (Gorllewin)13.06.23

Diwrnod Chwaraeon18.06.23

DILYNWCH NI...

Diwrnod Cystadlaethau FfCCFfI08.07.23

Barnu Stoc Llaeth FfCCFfI14.07.23

Sioe Deithiol Dŵr Cymru (Canolbarth)19.06.23

Sioe Frenhinol Cymru24.07.23

FfCCFfI Tynnu'r Gelyn05.08.23

Her y Cadeirydd12.08.23

Sioe Hydref Malvern FfCCFfI01.09.23

Penwythnos Barnu Stoc FfCCFfI02.09.23

Is-bwyllgorau a CCB16.09.23

Cyfarfod y Cyngor17.09.23

Digwyddiad Defaid yr NSA
Ddoe ymwelodd CFfI Cymru â Digwyddiad Defaid
Cymreig yr NSA ar Fferm Red House, Aberhafesp.
Roedd gennym stondin ar y cyd gyda CFfI Maldwyn,
lle croesawyd cyn aelodau ac aelodau presennol,
yn ogystal â nifer o gefnogwyr y CFfI. Roedd yn
ddiwrnod prysur gyda digon yn digwydd a llawer i'w
weld! Hoffai CFfI Cymru a CFfI Maldwyn ddiolch i
NSA Cymru am y cyfle i fynychu’r digwyddiad.

Gŵyl Tyddyn a Chefn Gwlad
Cafodd y tîm ychydig o ddiwrnodau gwych yng
Ngŵyl Tyddyn a Chefn Gwlad CAFC yn Llanelwedd
penwythnos diwethaf. Diolch i'r rhai ddaeth draw
am baned! A gobeithio bod ffermwyr ifanc y
dyfodol bach wedi mwynhau'r gweithgareddau
addysgol a ddarparwyd hefyd! Hoffem hefyd
ddiolch i Buchod ar Daith ac NFU Cymru am
ddefnyddio eu stondin ac adnoddau addysgol ac i
HCC am gyfrannu eu pecynnau addysgol.

Ddydd Sadwrn, yng Ngŵyl Tyddyn a Chefn Gwlad
CAFC, fe wnaethom gynnal sesiwn ar Farnu Stoc
Moch Cymreig i helpu i addysgu ein haelodau am y
brîd, wrth baratoi ar gyfer eu cystadlaethau barnu
stoc sirol. Hoffem achub ar y cyfle hwn i ddiolch i
Joyce Evans am ddarparu’r hyfforddiant ac i’r
Hideaway Farm Pedigri Pigs am ddarparu’r moch i’w
beirniadu.

Maesyfed
Wrth i aelodau ailymddangos o siediau wyna
dechreuodd y cystadlaethau cyn-Rali o ddifrif gyda
barnu stoc Gwartheg Holstein, Charollais a Moch
Cymreig yn cael eu cynnal dros dair noson gyda
lleoliadau yn ymestyn o Swydd Henffordd i Sir
Frycheiniog ac yn olaf yn ôl i Faesyfed! Mae’r cyffro’n
cynyddu, ac mae clybiau’n ymarfer ar gyfer y Rali ar
draws neuaddau pentref ym Maesyfed. Radnor
Valley yw ein clwb cynnal eleni ac maent wedi
gweithio'n eithriadol o galed i gael llawer o nawdd i
Rali i helpu gyda'r gost o gynnal y digwyddiad -
gwych Radnor Valley! Mae’r gystadleuaeth Ddawns
wedi’i threfnu ar gyfer nos Wener yma gydag 11 tîm
yn paratoi i berfformio yn Theatr Albert Hall yn
Llandrindod – gyda phwyntiau’n cael eu
hychwanegu pa glwb fydd yn mynd i’r Rali yn arwain
y ffordd – arhoswn i weld……

NEWYDDION SIR
Sir Gâr
Yn dilyn paratoi dwys, cynhaliwyd ein Diwrnod
Gwaith Maes yn Gelli Aur. Ar ôl dechrau gwlyb,
daeth ysbryd yr aelodau, cefnogwyr a
gwirfoddolwyr â’r heulwen i’n bendithio.
Llongyfarchiadau i’r holl aelodau a fu’n
fuddugol a’r rhai a gymerodd ran i wneud y
diwrnod yn llwyddiant. 

Cynrychiolwyd y Sir yn Niwrnod Maes Cymru,
ac ar ôl diwrnod arall o gystadlu brwd ymhlith
y gorau sydd gan CFfI Cymru i’w gynnig,
cyrhaeddodd Sir Gâr y 3ydd safle.
Llongyfarchiadau i bawb!

Yn fuan wedyn, daeth yr amser ar gyfer
cyfweliadau Llysgenhadon y Sir 2023/23.
Llongyfarchiadau i Betsan Jones a Dafydd
Evans, y ddau o CFfI Llanllwni, ar gael eu dewis,
ac i’w dirprwyon, Sioned Bowen, Menna Isaac,
Hannah Richards a Fiona Phillips. 

Gyda’n llysgenhadon wedi’u dewis, roedd
cyfnod y Rali wedi dod, a chynhaliwyd ar Faes
y Sioe mewn tywydd perffaith. Cafodd y
torfeydd lawer o gystadleuaeth safon uchel
wrth holl 19 clwb y sir. Enillwyd y Darian Hŷn
gan CFfI Llanllwni, ac enillwyr y Darian Iau oedd
CFfI Capel Iwan. I orffen y diwrnod arbennig
hwn, cynhaliwyd Dawns y Rali i ddathlu’r
flwyddyn sydd wedi bod. Llongyfarchiadau a
diolch i bawb sydd wedi cyfrannu dros y
flwyddyn i lwyddiant y Sir. 

Gwent
Mae CFfI Gwent yn mwynhau cyfnod o dwf
aelodaeth a brwdfrydedd, gyda nifer y cystadleuwyr
yn cystadlu ar ei fyny yn gyffredinol. Wedi'i wneud o 
 chwe chlwb yng nghornel fwyaf ddwyreiniol De
Cymru, mae Gwent wedi gweithredu ers tro o dan y
slogan ‘bach ond nerthol’ ac yn ddiweddar mae hyn
yn dod yn fwyfwy amlwg. Am y tro cyntaf eleni
enillodd y ffederasiwn sirol adran y CFfI yn Ffair Aeaf
Cymru, anrhydedd y mae'r ffederasiwn yn hynod
falch ohoni.

Yn ôl adref, aeth CFfI Gwent â’i gystadleuaeth
adloniant i lefel arall, gan gael ei lwyfannu yn ICC
Cymru yn y Celtic Manor, Casnewydd a welodd CFfI
y Fenni yn ennill am y tro cyntaf ers 25 mlynedd, dim
ond yn mynd i ddangos y gall gwaith caled a
dyfalbarhad dalu. i ffwrdd.

Yn fwy diweddar, mwynhaodd y sir ddiwrnod maes
yng Nghanolfan Da Byw Sir Fynwy gyda chefnogaeth
dda a arweiniodd at CFfI Brynbuga yn codi’r cwpan
buddugol.

Mae timau’r clwb a’r sir bellach yn brysur yn gweithio
tuag at ddiwrnod y rali ddydd Sadwrn 3 Gorffennaf
a gynhelir yn Fferm Old Castle Court, Pandy trwy
ganiatâd caredig y teulu Probert. Mae diwrnod
gwych ar y gweill, cyn i aelodau gael cicio'n ôl a
gadael eu gwallt i lawr yn y ddawns rali flynyddol.

Eryri
Cynhaliwyd ein Diwrnod Gwaith Maes cyntaf
ers blynyddol ddiwedd mis Mawrth. Cawsom
ddiwrnod llwyddiannus iawn ac rydym yn
gobeithio y bydd y Diwrnod Gwaith Maes yn
ddigwyddiad blynyddol yng nghalendr y Sir. 
 Cawsom noson dda iawn yng Nghlwb Rygbi
Bethesda yn ddiweddar wrth i gynnal ein
cystadlaethau Rygbi (7s, Touch Cymysg Iau a
Touch Merched) gyda Ffug Eisteddfod i ddilyn. 

Fel rhan o gynllun gweithredu Pwyllgor
Hyfforddiant y Sir, mae criw o aelodau wedi
cwblhau hyfforddiant codi wal sych yn
ddiweddar ac mae hyfforddiant Cymorth
Cyntaf wedi ei drefnu dros yr Haf. Gydag
ychydig ddyddiau i fynd, mae pob Clwb led led
y Sir yn brysur iawn gyda pharatoadau munud
olaf ar gyfer y Rali sydd yn cael ei gwestio eleni
gan Glwb Dyffryn Madog ar fferm Llystyn
Canol, Garndolbenmaen. Bydd Dawns i ddilyn
gyda Bryn Fôn ac Aeron Pughe.

I gloi gweithgareddau’r Sir am y flwyddyn,
rydym wedi trefnu trip i Rasys Gaer ddechrau
mis Gorffennaf er mwyn rhoi cyfle i’r aelodau
hŷn gael cyfle i ddathlu.

Yn y rhifyn hwn o 'Clecs CFfI' mae
saith o'n deuddeg sir wedi cael sylw.
Dewch yn ôl ar gyfer ein rhifyn nesaf
i weld y darnau o'n pum ffederasiwn

sirol arall!

Brycheiniog
Ar Ddydd Gwener 12fed o Fai cynhaliodd CFfI
Brycheiniog eu Cinio Pen-blwydd yn 80 oed.
Mynychwyd y noson gan aelodau presennol a
chyn-aelodau, swyddogion, ffrindiau a
theuluoedd. Croesawyd pawb i’r noson gan
Lywydd y Sir Mr Gethin Havard, dilynwyd hyn
gan araith agoriadol gan Mr Evan Morgan,
grasol gan y Dirprwy Lywydd Mr Robert Healey
a gwr gwadd y noson oedd Mr Brian Jones,
Castell Bwydydd Howell.

Yn dilyn y pryd cynhaliwyd Arwerthiant
Elusennol er budd y ddwy Elusen deilwng iawn
y mae ein Cadeirydd Sirol, Leanne Davies wedi
dewis eu cefnogi eleni; Sefydliad DPJ ac
Ambiwlans Awyr Cymru. Diolch yn fawr iawn i
bawb a gefnogodd ac a gyfrannodd eitemau
ar gyfer yr arwerthiant a'r raffl. Cafwyd
cefnogaeth wych a chodwyd swm aruthrol o
£3,945.Braf oedd cael y Sir at ei gilydd i rannu
atgofion, i ddathlu ac i nodi’r achlysur.

Ar ddydd Sul 14eg Mai cynhaliodd CFfI
Brycheiniog eu Mabolgampau yng Nghanolfan
Hamdden Aberhonddu. Roedd yn ddiwrnod
gwych ac yn wych gweld ceisiadau gan wyth
o’n clybiau.Da iawn a llongyfarchiadau i bawb
a gymerodd ran.Roedd Pontsenni yn fuddugol
ac yn fuddugoliaethus ym mhob camp oedd
yn cymryd lle 1af yn yr Hoci, Dodge Ball, Pêl-
fasged, Rownderi Cymysg a Rownderi
Merched.Pob lwc i’r aelodau fydd yn mynd
ymlaen i gynrychioli’r Sir yn Mabolgampau
Cymru ar y 18fed o Fehefin yn Aberystwyth.

Sir Benfro
Yn ddiweddar bu aelodau CFfI Sir Benfro yn brysur
yn paratoi ar gyfer ein Rali Sirol, pinacl Calendr y
CFfI! Mae llawer o gystadlaethau Cyn Rali eisoes
wedi’u cynnal gan gynnwys y Barnu Stoc a Thynnu
Rhyfel, gyda’r rownd derfynol yn cael ei chynnal ar
Ddiwrnod y Rali. Mwynhaodd yr aelodau a
chefnogwyr ddiwrnod gwych o gystadlu yn yr
heulwen. Un o uchafbwyntiau’r dydd bob amser yw
dyfodiad Brenhines y Rali, Megan Phillips, Llysgennad
y Dynion, Tomos Lewis, a’r Gweinyddwyr Alys Owens,
Annie Peters, Carann Griffiths a Cerys Jones, eleni ar
geffyl a cherbyd, cyn seremoni’r coroni. yn digwydd.
Pencampwyr cyffredinol y Rali oedd CFfI Llysyfran, a
chyflwynwyd Tarian Rali yr NFU! Pob lwc i enillwyr y
gystadleuaeth sy’n mynd ymlaen i Sioe Frenhinol
Cymru. Diolch yn fawr iawn i bawb fu'n rhan o
lwyddiant y diwrnod.

Ynys Môn
Cawsom gynnal noson o sioe deithiol Dŵr
Cymru ddechrau’r mis ac wedi cynnal
cyfarfodydd gyda Bro 360.

Ar y funud rydym yn cwblhau ein cystadlaethau
barnu erbyn y Rali, wedi cwblhau’r moch
Cymreig, defaid Charolais ac yn darfod gyda’r
gwartheg Holstein wythnos diwethaf.

Mae’r aelodau yn gweithio’n galed tuag at ein
Rali, sydd ymlaen 17eg o Fehefin ar faes Sioe
Môn. Mae’r ddawns gyda’r nos ymlaen yn ein tŷ
tafarn Cymunedol lleol sef Yr Iorwerth,
Bryngwran sydd wedi ennill sawl gwobr yn
genedlaethol. Y grwpiau fydd yn canu ydi’r
Cledrau a Brodyr Magee.

Mae aelodau’r mudiad wrthi’n trefnu llwyfannu’r
ddrama ddaeth yn fuddugol yn Eisteddfod CFfI
Cymru yn 2021. Bydd y ddrama yn cael ei
llwyfannu yn Theatr Fach, Langefni. Yr awdur ydi
Carwyn Jones a’r cyfarwyddwr ydi Gareth Evans
Jones.

Mae aelodau wedi bod yn cynorthwyo gyda
threfniadau Eisteddfod Môn 2023 a gynhaliwyd
20fed o Fai gyda 3 aelod yn cael ei urddo i'r
Orsedd. Maent hefyd yn cefnogi cymdeithas
Sioe Amaethyddol Môn fydd ymlaen 15fed &
16eg o Awst. Mae’r aelodau yn gobeithio
gwneud yr “Hatrick” o ennill y gystadleuaeth am
y stondin mwyaf deniadol ac addysgiadol tair
blynedd yn olynol.



CLWB Y MIS
Mae rhaglen Clwb y Mis yn newydd i CFfI Cymru ar
gyfer 2023. Bob mis, mae'r sylw'n cael ei roi i glwb
gwahanol, gyda phob mis yn cael ei neilltuo i sir
wahanol. Dyma gyfle perffaith i glybiau roi eu hunain
ar y map a chael sylw ar ein platfformau cyfryngau
cymdeithasol a’n cylchlythyr!

Ebrill
CFfI Llanbrynmair & Carno, Maldwyn

Nifer o Aelodau:
33

Lle Rydych chi’n Cyfarfod:
Canolfan Gymunedol Carno / Ysgol Gynradd
Llanbrynmair

Disgrifiwch eich Clwb mewn 3 gair:
Ifanc, Brwdfrydig ac Optimistaidd

Hoff Weithgaredd Noson Clwb:
Pêl-droed Swigod – Wedi’i gynnal yng Ngharno ar y
cae pêl-droed yn yr haf, roedd yr aelodau’n meddwl
ei fod yn llawer o hwyl!
Taith Fferm Wynt Carno – Addysgwyd yr aelodau
am ei fferm wynt leol, sydd ar hyn o bryd yn
cynnwys dau gam ac yna cawsant gyfle i fynd i
mewn i un!
Noson Pizza a Chwis – Gwnaeth yr aelodau
amrywiaeth o pizzas diddorol a’u bwyta wrth wneud
y cwis!

Cyflawniadau Codi Arian:
Cododd golchiad ceir blynyddol y clwb ym mis Medi
£420.
Cododd noson bingo, a gynhaliwyd ym mis Ionawr,
£420 i Sefydliad DPJ.
Cododd cinio Clwb CFfI Llanbrynmair & Carno £1100
eleni.

Gweithio o fewn y Gymuned:
Mae’r Clwb yn trefnu gweithgareddau yn Sioe
Llanbrynmair a Sioe Carno bob blwyddyn. Y llynedd,
fe drefnon nhw chwaraeon yn sioe Carno a
chystadleuaeth taflu wyau yn Sioe Llanbrynmair.

Hoff gystadlaethau:
Bu’r Clwb yn cystadlu yn y cystadlaethau Diwrnod
Gwaith Maes, Eisteddfod, Barnu Stoc, Siarad
Cyhoeddus a Rali yn flynyddol. Maen nhw wir yn
mwynhau cystadlu yn Rali’r sir lle mae eu haelodau’n
cymryd rhan mewn nifer o gystadlaethau megis
gosod blodau, dawnsio a chneifio cyflym.

Sut ydych chi’n defnyddio’r Gymraeg:
Yn ystod cyfarfodydd, trafodir materion yn Gymraeg
a Saesneg, gan fod mwyafrif yr aelodau yn siarad
Cymraeg fel eu hiaith gyntaf. Fodd bynnag, mae
rhai aelodau yn dysgu Cymraeg ac felly rydym yn
sicrhau ein bod yn gynhwysol a bod pawb yn deall.

Ffeithiau Hwyl:
Eleni, cynhaliodd y clwb eu Cinio a Dawns Clwb
cyntaf ers chwe blynedd, gyda chyfanswm o 96 yn
mynychu’r pryd!

Ein Trysorydd Rhys yw Is-gadeirydd y mudiad!
Ein dwy slogan ydi ‘Mad Cows Boded’ ag ‘Teirw Gwyllt Boded’.

Mai
CFfI Bodedern, Ynys Môn

Nifer o Aelodau:
31

Lle Rydych chi’n Cyfarfod:
Canolfan Bro Alaw yn Ysgol Uwchradd Bodedern

Disgrifiwch eich Clwb mewn 3 gair:
Brwdfrydig, Hyderus a Chymunedol

Hoff Weithgaredd Noson Clwb:
Yn ein Parti Pasg diweddar y clwb, wedi ei gynnal gan ein
harweinyddion, roedd gennym bedwar tîm; Y Bwnis, Y Meee’s, Y
Mooo’s a’r Cywion yn cystadlu mewn noson llawn
gweithgareddau hwyl a gemau gwirion. Rydym yn lwcus iawn o
gefnogaeth ein harweinyddion gan ein bod yn glwb gyda nifer
uchel o aelodau iau.

Cyflawniadau Codi Arian:
Rydym yn glwb sydd yn gwneud dipyn o godi arian o fewn y
gymuned, ac yn mwynhau trefnu neu fod yn rhan o
weithgareddau lleol. Rydym wedi creu perthynas dda gyda hwb
cymunedol yn yr ardal, sef Yr Iorwerth ym Mryngwran. Rydym yn
hynod o ddiolchgar o gael cynorthwyo’r criw i gynnal
digwyddiadau a bod yn rhan o’r paratoi, y diwrnod ei hun a’r clirio
ar y diwedd. Mae’r diwrnodau hwyl Calan Gaeaf a Nadolig wedi
bod yn llwyddiannus iawn i’r ardal ond hefyd y clwb. 

Gweithio o fewn y Gymuned:
Rydym yn gobeithio trefnu diwrnod o hwyl ar gyfer yr aelodau a’r
gymuned yn ystod yr haf, gan godi arian i’r clwb ac i elusennau
lleol. Rydym hefyd ar hyn o bryd yn paratoi tuag at wneud y caffi
yn ystod Eisteddfod Môn 2023, ac rydym yn hynod o ddiolchgar
i’r aelodau a’i rheini am eu cymorth gyda hyn. Braf yw cael cyd-
weithio gyda phwyllgorau lleol eraill i gael cynnal digwyddiadau
fel hyn.

Hoff gystadlaethau:
Fel clwb bach, mae pob aelod yn tueddu i fod yn rhan o bob
cystadleuaeth. Mae gennym aelodau sy’n mwynhau’r siarad
cyhoeddus, eraill yn mwynhau cystadleuaeth dawnsio, ac eraill
yn hoffi’r barnu stock. Ond dwi’n meddwl mai’r Rali yw
uchafbwynt y flwyddyn, ac yn enwedig cystadleuaeth Tynnu’r
Gelyn! Mae’r Rali yn gyfle i bob aelod ddangos eu doniau a chael
cyfleoedd anhygoel gyda’r elfennau amrywiol o fewn y
cystadlaethau.
Eleni, roedd pawb wedi mwynhau’r gystadleuaeth Hanner Awr
Adloniant, ac yn hynod o falch o gael cynrychioli’r Sir ar lefel
Cymru. Roedd yr aelodau yn hoff o’r amrywiaeth sydd yn rhan o’r
gystadleuaeth, gyda phob aelod yn cael rhan oedd yn eu siwtio
nhw.

Sut ydych chi’n defnyddio’r Gymraeg:
Rydym yn defnyddio’r Gymraeg ymhob noson clwb ac yn
cystadlu yn Gymraeg bob amser. Mae gennym aelod sy’n dysgu
Cymraeg ar hyn o bryd, a braf yw gweld yr aelod yn tyfu mewn
hyder bob wythnos, ac yn dechrau cystadlu drwy gyfrwng y
Gymraeg hefyd!

Ffeithiau Hwyl:

Mehefin 
CFfI Nantglyn, Clwyd

Nifer o Aelodau:
34

Lle Rydych chi’n Cyfarfod:
Mae Clwb Nantglyn yn cyfarfod yn
wythnosol, unai yn Neuadd Y Groes neu
neuadd yr eglwys Nantglyn, bob nos Lun
am 7:30

Disgrifiwch eich Clwb mewn 3 gair:
Cyfeillgar, Gweithgar, Hwyliog

Hoff Weithgaredd Noson Clwb:
Mae ein nosweithiau clwb yn llawn hwyl
ac mae sawl uchafbwynt, ond mae’n
debyg bod noson chwarae cardiau pob
amser yn boblogaidd, a does yr un noson
clwb yn cael gorffen heb i bawb gael
paned a bisged cyn mynd adref!

Cyflawniadau Codi Arian:
Fel o rhan o arddangosfa ffederasiwn yn
y rali eleni, dewiswyd i godi arian tuag at
Teenage Cancer Trust trwy dudalen Just
Giving

Gweithio o fewn y Gymuned:
Ers 71 o flynyddoedd mae CFfI Nantglyn
yn cynnal sioe amaethyddol flynyddol.
Mae’r aelodau yn chwarae rhan fawr yn y
gwaith trefnu yn cynnwys trefnu’r
cystadlaethau, gosod a chlirio’r cae,
stiwardio a gwneud bwyd. Dyma
uchafbwynt y flwyddyn i’r aelodau ac
mae’n braf gweld cyn-aelodau a
ffrindiau y clwb yn dod at ei gilydd ar
ddiwrnod y sioe. Mae cynnal sioe o’r fath
yn dod a’r gymuned gyfan ynghyd gydag
amrywiol gystadlaethau at ddant pawb.

Hoff gystadlaethau:
Mae’r amrywiaeth o gystadlaethau mae’r
CFfI yn ei gynnig yn golygu bod rhywbeth
i bawb. Mae rhai yn serenu yn yr
Eisteddfod a Gwyl Siarad Cyhoeddus ac
eraill yn profi llwyddiant yn y Diwrnodau
Gwaith Maes neu’r Rali.

Sut ydych chi’n defnyddio’r Gymraeg:
Cymraeg yw iaith naturiol holl
weithgareddau’r clwb

Noddir y Cylchlythyr hwn
gan Brifysgol Harper Adams

Haf 2023Cylchlythyr CFfI CYMRU

Myfyriwr Busnes Amaeth o Gymru
Roedd awydd i ddisgyblion wybod mwy am o ble mae eu bwyd yn dod yn gyrru myfyriwr i ymchwilio i
sut mae amaethyddiaeth yn cael ei haddysgu yng nghwricwlwm ysgolion cynradd y DU.

Yn ei blwyddyn olaf  ynHarper Adams BSc (Anrh) Cafodd Lucy Morgan, myfyrwraig busnes-amaeth BSc
(Anrh), o Sir Drefaldwyn yn y Canolbarth, ei hysbrydoli i wneud ei hymchwil ar ôl mynychu diwrnod
agored fferm yn Ardal y Llynnoedd yn ystod ei blwyddyn lleoliad gyda New Breed. Mae New Breed yn
gwmni maeth anifeiliaid cnoi cil annibynnol, sy'n cefnogi ffermwyr ar draws Swydd Gaerhirfryn,
Cumbria a de orllewin yr Alban.

Wrth gymryd rhan yn y digwyddiad, cafodd Lucy sioc o ddarganfod cyn lleied roedd rhai o’r plant yn ei
ddeall am amaethyddiaeth a chynhyrchu bwyd.

Archwiliodd ei hymchwil sut mae materion bwyd a ffermio yn cael eu haddysgu mewn ysgolion ym
Mhrydain - a chanolbwyntiodd ar farn athrawon ysgolion cynradd a chynorthwywyr addysgu’r wlad, y
gofynnodd am eu barn trwy holiadur wedi’i deilwra.

Dywedodd Lucy:
“Roeddwn i eisiau deall pwysigrwydd addysgu’r cysyniad o ‘fferm i’r fforc’ yn ysgolion cynradd y DU a’r
heriau sy’n gysylltiedig â’i gynnwys yn y cwricwlwm presennol ar gyfer athrawon.

“Cafodd pwnc fy nhraethawd hir ei ysbrydoli gan gymryd rhan mewn diwrnod agored fferm ar gyfer
ysgolion cynradd yn ystod fy mlwyddyn lleoliad.

“Er bod llawer o’r ysgolion yn dod o ardal wledig Cumbria, doedd gan gyfran fawr o’r plant fawr o
ddealltwriaeth o ble roedd eu bwyd yn dod.

“Rwy’n meddwl ei bod yn hollbwysig bod plant yn deall sut mae eu bwyd yn cael ei gynhyrchu a pha
mor anodd y gall bywyd ffermio fod fel eu bod yn tyfu i fyny gyda gwerthfawrogiad o hyn.

“Cefais fy magu ar fferm laeth deuluol felly teimlaf yn ffodus iawn fy mod wedi bod o gwmpas
amaethyddiaeth a bywyd gwledig erioed, ond rwy’n gwbl ymwybodol nad yw llawer o blant yn cael y
fagwraeth hon.”

Harper Adams wedi’i henwi’n brifysgol orau’r DU ar
gyfer Prosbectws Gyrfa am y seithfed flwyddyn yn
olynol
Mae adolygiadau disglair gan fyfyrwyr unwaith eto
wedi gweld Prifysgol Harper Adams yn cael ei henwi
fel y gorau yn y wlad o ran rhagolygon gyrfa am y
seithfed tro yn olynol.

Daeth y Brifysgol i’r brig yn y WhatUni Student Choice
Awards, neu WUSCAs, yn y categori Rhagolygon Gyrfa
ym mis Ebrill. Y fuddugoliaeth yw’r seithfed tro i’r
Brifysgol gipio’r wobr ers 2016, gan ei sicrhau bob
blwyddyn ac eithrio 2021, pan na wnaed gwobrau’n
genedlaethol oherwydd y pandemig covid-19.

Mae’r 240 o sefydliadau addysg uwch sy’n cael eu
hasesu ar gyfer Gwobrau Whatuni Student Choice yn
cael eu henwebu a’u beirniadu gan eu myfyrwyr –
gyda mwy na 35,000 o adolygiadau myfyrwyr wedi’u
dilysu yn cynhyrchu rhestr fer ac enillwyr eleni.

Wrth siarad ar y fuddugoliaeth, dywedodd Is-
Ganghellor Harper Adams, yr Athro Ken Sloan: “Mae’n
newyddion gwych gweld Harper Adams yn cynnal ei
record ddi-dor yn y categori Rhagolygon Gyrfa yng
ngwobrau WhatUni Student Choice.

“Yn y Ffeiriau Gyrfaoedd, Ysgoloriaethau a Lleoliadau
bob blwyddyn, mae nifer y myfyrwyr a’r cyn-fyfyrwyr
sy’n dychwelyd i siarad am eu gyrfaoedd yn amlwg
iawn – ac i’w groesawu’n fawr. Mae ein graddedigion
yn mynd ymlaen i weithio yn rhai o’n busnesau a’n
sefydliadau mwyaf adnabyddus, gan ysgogi newid ac
arloesi ledled y wlad.

“Mae cryfder y partneriaethau hynny’n fwy na’r amser
y maent yn astudio gyda ni – ond mae’n galonogol
gweld myfyrwyr Harper Adams yn cydnabod eu
gwerth unwaith eto.

“Hoffwn ddiolch i bawb a helpodd i wneud i hyn
ddigwydd – ein gweithwyr, cyn-fyfyrwyr, rhoddwyr,
cyflogwyr partner a sefydliadau, ac wrth gwrs - ein
myfyrwyr.”

Diwrnod Agored i bawb
Eisiau archwilio'r hyn sydd gan Harper Adams i'w gynnig? Dewch i'n diwrnodau agored yn y
brifysgol drwy gydol 2023.

Yn agored i holl ymholwyr israddedig ac ôl-raddedig, byddwch yn cael y cyfle i siarad â
thiwtoriaid cwrs a myfyrwyr, mynd ar daith o amgylch ein campws cefn gwlad a chymryd
rhan mewn gweithgareddau pwnc - gan gynnwys sesiynau blasu, pwythau ac
arddangosiadau hydrotherapi cwn.

Archebwch le ar gyfer ein Diwrnod Agored nesaf yma i ddechrau eich gradd sy’n bwysig,
heddiw.

http://harper.ac.uk/odyfc

Dewch i'n Profiad Harper Adams

Dydd Llun, 3 Gorffennaf 2023, 14:30 i ddydd Mawrth, 4
Gorffennaf 2023, 15:30

Nid yw ymweld â Phrifysgol Harper Adams wedi’i
neilltuo ar gyfer ein Diwrnodau Agored yn unig – mae
gennym ddigon o gyfle trwy gydol y flwyddyn i ymweld,
gan gynnwys ein diwrnod Profiad Harper Adams.

Yn agored i bobl ifanc 16-18 oed, ymunwch â’n cwrs
preswyl deuddydd lle cewch gyfle i roi cynnig ar
weithgareddau sy’n ymwneud â’r cwrs, aros yn ein
neuaddau, bwyta yn ein hystafell fwyta ac archwilio’r
campws – gyda’r bobl y gallech bod yn y brifysgol gyda.

Cofrestrwch eich diddordeb nawr am eich cyfle i
ymgolli ym mywyd myfyriwr yn Harper Adams.

Cost: £40 http://harper.ac.uk/yfhae

Ychwanegodd: “Dewisais y radd Amaeth-busnes
yn Harper Adams oherwydd fy mod yn frwd
dros gefnogi amaethyddiaeth ym Mhrydain ac
roeddwn yn teimlo y byddai’r cwrs yn rhoi
dealltwriaeth eang i mi o’r diwydiant.

“Mae Harper Adams wedi bod yn gymuned
anhygoel i fod yn rhan ohoni ac wedi fy
nghysylltu â chymaint o wahanol bobl.

“Fy nyhead gyrfa yn y dyfodol yw addysgu pobl
ifanc am y cysyniad o 'fferm i'r fforc' a bywyd
gwledig. Rwyf am i’m gyrfa gael effaith
gadarnhaol ar y sector a’r bobl sy’n cymryd rhan.”


